
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 30-iyul, seshanba, 
88 (23.965)-son

Haqiqat bahsda 
tug‘iladi, ammo 

tafakkur va 
samimiyatda 
e'tirof etiladi

KUN
H IKMATI

BIZ BIR BO‘LSAK – YAGONA XALQMIZ, BIRLASHSAK – VATANMIZ!

Diyora Keldiyorova 1998-yilda Past 
Darg‘om tumanining Po‘latchi mahallasi-
da tug‘ilgan. 20 yildan buyon dzyudo bilan 
shug‘ullanib keladi. 6 yoshida Xurshida Xali­
kova qo‘l ostida shug‘ullanishni boshlagan va 
2010-yilda ilk marta O‘zbekiston chempioni 
bo‘lib, 2013-yilda milliy terma jamoaga qabul 
qilingan. Terma jamoada Nelya Kiyamova 
murabbiyligida mashg‘ulotlarni davom ettirib, 
2015-yilda jahon chempioni bo‘lgach, o‘zbek 
dzyudosida yangi sahifa ochib, uni g‘alabalar 
bilan to‘ldirib kelmoqda.

Diyora Parijda o‘tkazilayotgan Olimpiya 
o‘yinlarida ham yurtimiz sharafini munosib 
himoya qildi. U O‘zbekiston tarixida yozgi 
Olimpiya o‘yinlarida chempion bo‘lgan ilk ayol 
sportchi, shuningdek, yurtimiz tarixida dzyudo 
bo‘yicha olimpiada oltin medalini olgan sport-
chiga aylandi. U chempionlikkacha yaponiya-
lik Olimpiada va to‘rt karra jahon chempioni 
Uta Abening 5 yillik mag‘lubiyatsiz seriyasiga 
barham berdi. Chorak finalda germaniyalik 
Masha Balhausni, yarim finalda mezbonlar­
ning birinchi raqamli sportchisi, Olimpiya 
o‘yinlarining oltin va kumush medallari sohibi 
Amandin Busharni, finalda Tokio-2020 yoz-
gi Olimpiya o‘yinlari chempioni, kosovolik 
Distriya Krasnichini mag‘lubiyatga uchratdi. 
Diyora Keldiyorovaning oltin medali evaziga 
O‘zbekiston olimpiya reytingida kuchli o‘nlik-
dan joy oldi. 

Diyoraning g‘alabasidan keyin uning 
ota-onasi bilan suhbatlashdik.  

- Qizim ishtirok etgan har bir musobaqa-
ni hayajon bilan kuzatamiz, - deydi Diyora­
ning onasi Dilorom Sharipova. – Yoshligidan 
chempion bo‘laman, televizorda ko‘rsatishadi, 
butun O‘zbekiston meni olqishlaydi der edi. 
Mana, bir necha yildan buyon g‘alabani ber-
may kelayotgan yaponiyalik Uta Abe va yana 

bir nechta nomdor sportchilarni dog‘da qoldi-
rib, niyatiga yetdi - yurtimiz bayrog‘ini baland 
ko‘tarib, Olimpiada chempioni bo‘ldi. Bundan 
boshimiz ko‘kka yetdi. 

- Mamlakatimizda sportchilarning shug‘ul-
lanishi uchun barcha sharoit yaratilgan, - 
deydi Diyoraning otasi Baxtiyor Mardonov. 
– Buni qizim Diyora erishayotgan yutuqlarda 
ham ko‘rish mumkin. Qizim Olimpiadada tari­
xiy g‘alaba qayd etib, yuzimizni yorug‘ qildi, 
ishonchimizni oqladi. Ustozlari, mahallam-
izdagilar, mas’ullar uyimizga kelib, Diyoraning 
chiqishini birgalikda kuzatishdi, g‘alaba bilan 
tabrikladi va hammasi uchun rahmat aytishdi. 
Bu biz uchun faxr.

«ORTIMDA BUTUN O‘ZBEK XALQI 
TURGANINI HIS QILDIM»
Diyora tarixiy g‘alabasidan so‘ng 

O‘zbekiston ayollar terma jamoasida ish-
layotgan yaponiyalik mutaxassis Miki Tana­
kaga minnatdorchilik bildirdi. Chunki bu 
mutaxassis yordamida Diyora joriy yilda ikki 
marta Yaponiyaga borib, mahoratini oshirib 
kelgan. Diyoraning chempion bo‘lishida 
uning hozirgi murabbiyi Marko Shpitkaning 
esa xizmatlari juda katta. Atlanta-1996 yozgi 
Olimpiya o‘yinlarining bronza medali sohibi 
bo‘lgan ushbu mutaxassis o‘zbekistonlik 
shogirdi bilan chempionlikka erishdi. Diyora 
musobaqadan keyin Parij-2024 rasmiy mat-
buot anjumanida olimpiada taassurotlari va 
murabbiyi aytgan gaplar unga motivatsiya 
berganini ta’kidladi.

"Murabbiyimning birinchi aytgan gapi - 
Abe bilan birinchi-ikkinchi raundda yoki yarim 
final, balki finalda tushishing mumkin, senda 
bittagina yo‘l bor, bu ham bo‘lsa faqatgina 
uni yutish. Orqaga yo‘l yo‘q” dedi va men 
shu ishni qildim. Bu murabbiyimning menga 

bergan katta motivatsiyasi edi. Musobaqa-
ga uzoq muddat tayyorlandik. Har bir raqi-
bim kuchli bo‘lishini bilgan edim. Kuchlilarni 
yutmagunimcha, kuchli bo‘la olmasligimni 
yaxshi tushunib turgan edim. Albatta, ortimda 
butun o‘zbek xalqi, o‘zbekistonlik dzyudochi-
lar turganini his qildim. Fursatdan foydalanib, 
Prezidentimizga O‘zbekistonda ayollar sporti-
ga e’tibori uchun minnatdorchilik bildiraman. 
Chet ellik sportchilar ham bizga yaratilgan 
sharoitlarga havas qiladi. O‘ylaymanki, mana 
shunday e’tibor bugungi Olimpiada g‘olibligi­
ning asosi bo‘ldi", dedi Diyora Keldiyorova. 

"G‘ALABANGIZ O‘ZBEK AYOLI 
NIMAGA QODIR EKANINI 
DUNYOGA NAMOYISH ETDI"
Davlatimiz rahbari Diyora Keldiyorovani 

Olimpiada chempioni bo‘lgani bilan tabriklab, 
shunday fikr bildirdi. “Jasoratli, matonatli 
qizim borligidan g‘ururlanaman. Kamdan-kam 
bo‘ladigan g‘alaba bo‘ldi. Dunyo qoyil qoldi. 
G‘alabangiz o‘zbek ayoli nimaga qodir ekani-
ni dunyoga namoyish etdi. O‘zbekistonning 
obro‘yini ko‘tardingiz, rahmat, qizim”, dedi 
Prezidentimiz Shavkat Mirziyoyev chempion 
bilan telefon orqali muloqot chog‘ida.

Parijda o‘tkazilayotgan yozgi olimpiya 
o‘yinlarida viloyatimizdan 15 nafar sportchi 
yurtimiz sharafini himoya qilyapti.

* * * 
Viloyat hokimining o‘rinbosari H.To‘xta-

yev boshchiligidagi bir guruh viloyat va tu-
man mas’ullari Diyora tug‘ilgan xonadonda 
bo‘lib, uning ota-onasi Baxtiyor Mardonov 
va Dilorom Sharipova hamda uning ustozla-
rini  tarixiy g‘alaba bilan tabrikladi. Ularga 
viloyat hokimining tashakkurnomasi va 
esdalik sovg‘alari topshirildi.

Fazliddin RO‘ZIBOYEV.

Aziz va qadrli vatandoshlar!
Avvalo, sizlarni, butun O‘zbekis­

ton xalqini Xalqlar do‘stligi kuni 
bilan chin qalbimdan samimiy tab­
riklayman.

Biz Yangi O‘zbekistonni barpo 
etish maqsadida boshlagan islo-
hotlarimiz jarayonida jamiyatimizda 
millatlararo totuvlik va bag‘rikenglik 
muhitini yanada mustahkamlashni 
eng ustuvor vazifalarimizdan biri 
etib belgiladik.

Dunyoda Xalqaro do‘stlik kuni 
deb qabul qilingan 30 iyul sanasini 
mamlakatimizda Xalqlar do‘stligi 
kuni deb e’lon qilganimiz va o‘ziga 
xos bayram sifatida keng nishon-
lashni an’anaga aylantirganimiz ham 
shundan dalolat beradi.

Dunyo miqyosida bag‘rikeng yurt 
sifatida e’tirof etiladigan jonajon 
Vatanimizda bugungi kunda 130 
dan ortiq  millat va elat hamda 16 
ta diniy konfessiya vakillari tinch-to-
tuv, ahil-inoq, hamjihat bo‘lib 
yashamoqda. 157 ta milliy madaniy 
markaz va 38 ta do‘stlik jamiyati 
faoliyat ko‘rsatmoqda.

Mamlakatimizdagi ta’lim muas-
sasalarida o‘quv-tarbiya jarayon-
lari o‘zbek, qoraqalpoq, rus, tojik, 
qozoq, qirg‘iz va turkman tillarida 
olib borilmoqda, qardosh tilli mak-
tablarda o‘qiyotgan farzandlarimiz 
davlat hisobidan darslik va badiiy 
adabiyotlar bilan ta’minlanmoqda.

Qoraqalpog‘iston Respublikasi 
hamda viloyatlarda tashkil etilgan 
“Do‘stlik uylari” faoliyati har tarafla-
ma qo‘llab-quvvatlanmoqda. Xusu­
san, Oliy Majlis huzuridagi jamoat 
fondi tomonidan ushbu maqsadlar 
uchun zarur mablag‘lar yo‘naltiril­
moqda, turli subsidiya va grantlar 
ajratilmoqda.

Milliy madaniy markazlarning 
moddiy-texnik bazasini yaxshilash 
maqsadida ular davlat tomonidan 
zamonaviy texnik uskunalar, mu-
siqiy asboblar, mebel jihozlari, milliy 
liboslar bilan ta’minlandi.

Milliy madaniy markazlar faoliyati 
uchun eng ko‘rkam binolar ajratib 
berildi. Bu maskanlarda  muntazam 
ravishda umummilliy bayramlar, 
festivallar, konsert va uchrashuv­
lar, taniqli madaniyat arboblarining 
chiqishlari, seminar va konferensi-
yalar o‘tkazilmoqda.

“O‘zbekiston – umumiy uyimiz” 
degan ezgu g‘oya barcha milliy 
madaniy markazlarning shioriga 
aylangani diqqatga sazovor. Bu 
jamiyatimizda hukm surayotgan 
millatlararo totuvlik va bag‘rikenglik 
muhiti, tinchlik va osoyishtalikning 
amaliy ifodasidir.

O‘tgan yillar mobaynida yur-
timizda Xalqlar do‘stligi festivallari 
doirasida o‘tkazilgan davra suhbat-
lari, ijodiy muloqotlar, turli millat 
vakillarining kitob ko‘rgazmalari, 
fotoko‘rgazmalar, xalqaro konferen­
siya va boshqa madaniy-ma’rifiy 
tadbirlar millatlar va elatlar o‘rta-
sidagi do‘stlik aloqalarining mus-
tahkamlanishida yana bir muhim 
bosqich bo‘ldi.

Chet ellarda istiqomat qilayot-
gan vatandoshlarimiz bilan aloqalar 
mustahkamlanib bormoqda.

“2022-2026 yillarda Yangi 
O‘zbekistonni rivojlantirish strate-
giyasi to‘g‘risida”gi farmonda milliy 

madaniy markazlarni davlat to-
monidan qo‘llab-quvvatlash tizimini 
yanada takomillashtirish belgilan-
gani ham mazkur yo‘nalishdagi 
ishlarimizning bardavom ekanini 
ko‘rsatadi.

“Yoshlar va biznesni qo‘llab-quv-
vatlash yili”da turli millat yoshlari 
uchun qo‘shimcha qulay sharoitlar 
yaratish, ularning fuqarolik burchini 
his etishi va anglashi, vatanparvarlik 
hissini kuchaytirish, bag‘rikenglikka 
asoslangan millatlararo muloqot 
madaniyatini oshirish kabi xayrli 
ishlar olib borilmoqda.

Shu o‘rinda ta’kidlash lozimki, 
so‘nggi yetti yilda O‘zbekistonning 
ichki va tashqi siyosatida ulkan 
o‘zgarishlar ro‘y bermoqda. Buni 
jahon hamjamiyati, xalqaro eks­
pertlar, taniqli davlat va siyosat 
arboblari ham e’tirof etmoqda.

Markaziy Osiyo mintaqasidagi 
qo‘shni davlatlar bilan do‘stona alo-
qalar qayta tiklangani, azaliy rishta-
lar yangicha mazmunda davom 
ettirilayotgani xalqimizning xohish 
va istaklari, orzu-intilishlarini yaqqol 
ifoda etmoqda.

Muhtaram do‘stlar!
Hech kimga sir emas, bugun 

dunyoda beqaror vaziyat hukm 
surmoqda. Xalqaro maydonda dav-
latlarning bir-biriga o‘zaro ishonchi 
susayib bormoqda. Bunday murak-
kab sharoitda hayotning o‘zi bizdan 
mamlakatimizda hukm surayotgan 
o‘zaro hurmat, mehr-oqibat, totuvlik 
va birdamlik muhitini yanada mus-
tahkamlash, yoshlarni buzg‘unchi 
yot g‘oya va oqimlar, tashqi ta’sir-
lardan asrashga  qaratilgan ishlari­
mizni yangi bosqichga ko‘tarishni 
talab etmoqda.

Ko‘pmillatli va ko‘pmadaniyatli 
jamiyatni oqilona boshqarish so-
hasida O‘zbekiston muhim  tajriba 
to‘pladi. Bizning bu boradagi faoli-
yatimiz  dunyo  miqyosida katta 
qiziqish uyg‘otmoqda.

Biz bundan buyon ham nodavlat 
tashkilotlarning rolini kuchaytirish, 
ularning huquqlarini kafolatlash 
orqali fuqarolik jamiyati institutlarini 
rivojlantirishga, millati, tili, dini va 
ijtimoiy kelib chiqishidan qat’i nazar, 
har bir fuqaroning vijdon erkinligini 
ta’minlashga alohida e’tibor qarata­
miz. Mamlakatimizda millatlar va 
konfessiyalar o‘rtasidagi totuvlik va 
hamjihatlikni mustahkamlash siyo-
satini izchil davom ettiramiz.

Bu olijanob maqsad yo‘lida 
yurtimiz bo‘ylab bir hafta davomida 
o‘tkaziladigan Do‘stlik festivallari 
xalqimizni yanada birlashtiradi, 
mintaqamizdagi tinchlik va osoyish­
talik, millatlararo hamjihatlik va diniy 
bag‘rikenglik muhitini yanada mus-
tahkamlashga xizmat qiladi, deb 
ishonaman.

Aziz yurtdoshlar!
Fursatdan foydalanib, sizlarni, 

butun xalqimizni Xalqlar do‘st-
ligi kuni bilan yana bir bor chin 
ko‘ngildan muborakbod etaman.

Jonajon Vatanimizda doimo 
tinchlik-osoyishtalik va farovonlik 
hukm sursin, ko‘pmillatli O‘zbekis-
ton xalqiga hamisha baxtu saodat 
yor bo‘lsin!

Shavkat MIRZIYOYEV,
O‘zbekiston Respublikasi 

Prezidenti.

O‘zbekiston xalqiga 
Xalqlar do‘stligi kuni 

munosabati bilan 
bayram tabrigi

O‘zbekiston chempioni, xalqaro turnirlar sovrin­
dori, Osiyo va jahon chempioni, Osiyo va Islom 
birdamligi o‘yinlari g‘olibi, Zulfiya nomidagi 
Davlat mukofoti va “Kelajak bunyodkori” medali 
sohibi, O‘zbekiston tarixida yozgi Olimpiya o‘yin­
larida chempion bo‘lgan ilk ayol sportchi. Bu 
yutuqlarning barchasi dzyudo bo‘yicha O‘zbekis­
ton milliy terma jamoasi a’zosi, pastdarg‘omlik 
Diyora Keldiyorovaga tegishli.

DIYORA

Diyorimiz
yorug‘
yuzi



2 Joylarda 1.5 mingdan ortiq sayyor davlat
xizmatlari ko‘rsatilgan

2024-yil 30-iyul, 
seshanba

O‘tgan vaqtda mazkur 
vazifalar ijrosi doirasida ishlab 
chiqilgan Samarqand tajribasi 
asosida viloyatning 153 ta 
mahalla fuqarolar yig‘inida-
gi mingdan ortiq xo-
nadonga uyma-uy kirilib, 
220 dan ziyod huquqiy 
muammo aniqlandi. 
Ularni bartaraf etish 
bo‘yicha chora-tad-
birlar mahallabay 
ishlab chiqilib, 
ijroga qaratildi.

Jarayon sa-
maradorligini 
oshirish ma-
qsadida “Ad-
liya kuni” tadbirlari joriy etildi. 
Shuningdek, “Huquqiy ko‘mak” 
aksiyalarida uyma-uy yurgan 
holda fuqarolarning muammo-
lari, ayni muammoning kelib 
chiqish sabablari o‘rganilib, 
shunday holatlar takrorlanishin-
ing oldini olish uchun qonun 
hujjatlarini yanada takomillasht-
irishga qaratilgan takliflar ishlab 
chiqilishi yo‘lga qo‘yildi.

Viloyat adliya boshqar-
masi tomonidan “Mahalla 
huquqshunosi” loyihasi amalga 
oshirilmoqda. Ushbu loyihada 
mahalla raislarining huquqiy 
bilimlari oshirilib, odamlarn-
ing huquqiy masalalari bilan 
ishlash, shu yo‘nalishdagi 
muammolarni vaqtida aniqlash 
va bartaraf etishda qonun-
chilikda belgilangan talablarni 
to‘g‘ri qo‘llash, adliya organlari 
bilan samarali hamkorlik qilish 
bo‘yicha ko‘nikmalar beril
moqda. 

Ana shunday tadbirlardan 
birida oqdaryolik 70 yoshli 
Namoz ota Karimov xonadon-
idagi 2 yillik muammo hal 
etildi. Aniqlanishicha, otaxon-
ing kenja kelini ikki yil avval 
Samarqand shahridagi tug‘ruq 
majmualaridan birida far-
zand ko‘rgan, ammo go‘dak 
ko‘p yashamagan. Bolaning 
o‘limini qayd qilish jarayoni-
da negadir ona ham tiriklar 
safidan chiqarib qo‘yilgan. Bu 
chalkashlik kelin keyingi far-
zandni dunyoga keltirganida 
yuzaga chiqqan. Shu kun-

gacha uni hal qilish bo‘yicha 
harakatlar samara bermagan. 
Adliya aralashuvi bilan ushbu 
xatolik to‘g‘rilanib, fuqaroning 
huquqlari tiklandi.

“Fuqaro – mahalla – adli-
ya” tizimi asosida viloyatdagi 
barcha adliya idoralari tegishli 
davlat tashkilotlari bilan birga-
likda joylarda sayyor qabul va 
ochiq muloqotlar tashkil etmo-
qda. Jumladan, Kattaqo‘rg‘on 
tumani Nayman mahallasida 
o‘tkazilgan sayyor qabulda 20 
nafardan ortiq fuqaro subsidi-
ya, aliment, kommunal soha, 
kadastr, bandlik va mehnat 
munosabatlari, moddiy yor-
dam, hujjatlarni tiklash kabi 
ko‘plab masalalarda muro-
jaat qildi. Barcha murojaatlar 
qonun talablaridan kelib chiqib 
o‘rganildi va nazoratga olindi. 

Uyma-uy yurish davomi-
da birinchi navbatda ijtimoiy 
daftarlar va “Ijtimoiy himoya 
yagona reyestri”ga kiritilgan 
shaxslarga bepul huquqiy 
yordam ko‘rsatiladi. Xusu-
san, o‘tgan vaqtda 239 nafar 
fuqaroga huquqiy hujjat loy-
ihalari tayyorlab berilib, joylar-
da 1,5 mingdan ortiq sayyor 
davlat xizmatlari ko‘rsatildi. 
Aniqlangan muammolarni hal 
qilish barobarida sudlarga 273 
million so‘mlik da’vo arizalari 
kiritildi. Taqdimnomalar asosi-
da 267 million so‘mlik to‘lovlar 
undirildi.

Mansur HASANOV, 
viloyat adliya boshqarmasi 

xodimi.

Ishtixon tumanining Yangikent ma­
hallasida tashkil etilgan maishiy 
texnika ustaxonasi shu hududda ya­
shovchi odamlarning og‘irini yengil, 
uzog‘ini yaqin qildi. Sababi shu 
paytgacha ular televizor yoki tele­
fonini tuzatish kerak bo‘lsa, tuman 
markaziga olib borishga majbur edi. 
Ahamiyatlisi, bu ustaxona birinchi 
guruh nogironi Shuhrat Normurodov 
tomonidan tashkil etilgan.

- Bolaligimda poliomiyelit kasalligiga 
chalinib, shu ahvolga tushib qolganman, - 
deydi u. – Yetti yoshimda davolanishim va 
o‘qish-yozishni o‘rganishim uchun ota-onam 
meni Toshkentdagi maxsus shifoxonaga olib 
borgan. U yerda besh yil davomida muola-
ja va boshlang‘ich ta’lim oldim. Qishloqqa 
qaytgach, men uchun hayot juda zerikarli 
bo‘ldi. Maktabga qatnaydigan tengdoshlarim-
ni ko‘rib, ularga havas qilardim. Uyda o‘tirib 
bo‘lsayam nimadir qilishim va ulardan kam 
bo‘lmaslikka intilish kerakligi haqida ko‘p 
o‘ylardim. O‘n to‘rt yoshimda radiotexnika ap-
paratlarini tuzatishga qiziqish paydo bo‘ldi. Bir 
ustaga  shogird tushdim. Avvaliga, 12 vattli, 
hayot uchun xavfsiz bo‘lgan oddiyroq radio-
pleyerlarni ta’mirlashni o‘rgandim. Keyinchalik 
magnitofon va televizorlarni ham tuzata bosh-
ladim. Bu jarayonda anchagina qiyinchiliklarga 
duch kelganman. Televizorlarning ekranlari 
sinib yoki kuyib qolishi ko‘p bo‘ldi, ammo ort-
ga chekinmadim. 16 yoshimda “televizor usta” 
degan nom qozondim. 

Mahallada ustani hamma hurmat qiladi. U 
yillar davomida tajriba to‘plab, aholi orasida 
ismiga monand shuhrat qozonib kelyapti. 

- Maktabda o‘qituvchi bo‘lib ishlardim, 
- deydi mahalla raisi Saidahmad Omonov. – 
Qishloq kayvonilarining maslahati bilan ikki 
yil oldin o‘tkazilgan saylovda oqsoqollikka 
nomzodimni qo‘ydim va g‘alaba qozondim. 
Raislik oson emas ekan. Endigina ish bosh-
lagan paytimda qo‘l telefonim tinimsiz jiring
lardi. Asosan yordam so‘rashadi. Qonun 
doirasida ko‘maklashishga harakat qilardim. 
Yordam so‘raydiganlar orasida sog‘lom, gek-
tar-gektar uzumzorlari bor, o‘ziga to‘q oilalar 
vakillarini ko‘rib, jahlim chiqadi. Qaysidir hayit 
bayramidan ikki kun avval, erta tongda tele-

fonim jiringladi. Asabiy holatda ko‘tardim. 
Mulk qishlog‘ida yashovchi Shuhrat aka ekan. 
Salom-alikdan keyin u kishiga nima yordam 
kerakligini so‘radim. U esa hech qanaqa 
yordam kerakmasligini, aksincha, mahallada 
ko‘makka muhtojlar bo‘lsa, ular uchun ehsoni 
borligini aytdi. To‘g‘risi, ko‘zimga yosh keldi.

- Biror marta qaysidir tashkilotga yoki 
sayyor qabulga yordam so‘rab murojaat 
qilmaganman, - deydi Sh.Normurodov. – 
Oyoqlarim harakatsiz bo‘lsa-da, o‘zimni 
nogiron his qilmayman. Bolaligimdan birov-
ga muhtoj bo‘lmaslikka harakat qildim. Hozir 
topish-tutishim yaxshi. Avvallari faqat televizor 
va radio tuzatgan bo‘lsam, bugungi kunda 
zamonaviy telefonlar, changyutkich, kir yuvish 
mashinasi, dazmol va boshqa maishiy texnika 
vositalarini ta’mirlash qo‘limdan keladi. Bu hu-
narni chuqur o‘rganish uchun 20 yil vaqt sarf
ladim. Haliyam izlanishdan to‘xtaganim yo‘q. 
Ota-onam ko‘magi bilan hovlimiz yaqinida 
ustaxona qurildi va zarur sharoitlar yaratildi. 

Shuhrat Normurodov oilali. Ikki nafar far-
zandi bor. U turmush o‘rtog‘idan minnatdor.

- Yangangiz sog‘lom, u bilan tanishishimiz 
qiziq bo‘lgan, - deydi Shuhrat aka kulib. – 
Men bir mijozga telefoni tuzatilishi uchun 
ekran almashtirilishi kerakligini aytmoqchi 
bo‘lib qo‘ng‘iroq qilganman. Adashib bosh-
qa bir qizga tushib qolibman. Buni qaran-
gki, uning ham zamonaviy  telefoni ustada 

bo‘lgan, faqat boshqa ustada. Shu tariqa u 
bilan tanishib qolganman. Bir muddat telefon 
orqali suhbatlashib yurdik. Keyin munosa-
batlar mustahkamlana boshlagach, ahvolimni 
tushuntirdim. Shundan so‘ng bu qiz menga 
qaytib telefon qilmasa kerak deb o‘yladim. 
Yo‘q, unday bo‘lmadi. Agar istasam, u menga 
turmushga chiqib, umrbo‘yi birga yashash-
ga rozi ekanligini aytdi. To‘y qildik. Turmush 
o‘rtog‘im tuman tibbiyot birlashmasida ham-
shira. Ham ish, ham ro‘zg‘or tashvishlari, 
shuningdek, menga e’tibor qaratishga ulgura-
di. Undan minnatdorman, baxtiyorman. 

Shuhrat aka kamtarligi va o‘zini sog‘lom his 
qilib yurishi uchun ham shu paytgacha nogi-
ronlar aravachasida o‘tirmagan ekan.

- Yaqinda “Inson” ijtimoiy xizmatlar marka-
zi xodimlari taklifi bilan ko‘rikdan o‘tish uchun 
tuman tibbiyot birlashmasiga bordim, - deydi 
qahramonimiz. – Ko‘rikdan o‘tgach, nogiron-
ligim aynan poliomiyelit kasalligi bilan bog‘liq 
bo‘lgani uchun, ya’ni qo‘llarim harkatlanishi 
sustligi  sababli markaz mas’ullari menga akku-
mulyator bilan yuradigan nogironlar aravachasi 
berilishini aytdi. Ularning taklifini rad etmadim. 
Yoshim ham qirqdan oshgan, qish kunlarida 
qo‘ltiqtayoq bilan yurish qiyin bo‘lyapti. Umu-
man, yurtimizda imkoniyati cheklanganlarga 
qaratilayotgan e’tibordan mamnunman. 

To‘lqin SIDDIQOV,
Baxtiyor MUSTANOV (foto).

—	 Markazimiz 2007-yilda tashkil 
etilgan, - deydi “Umurzaya” tatar va 
boshqirdlar milliy madaniy markazi 
rahbari Ahmed Subhonqulov. – Avval 
boshida markazimizning binosi yo‘q 
edi. Bayram kunlari Alisher Navoiy 
nomidagi istirohat bog‘ida yig‘ilib, 
diydorlashardik. Hukumatimizning 
ko‘magi bilan joy ham, zarur bosh-
qa qulayliklar ham yaratildi. Bugun 
viloyatimizda tatar millatiga mansub 
6 mingga yaqin aholi istiqomat qiladi. 
Maqsadimiz milliyligimiz, urf-odatlari
mizni saqlab qolish va kelajak avlod-
ga yetkazishdir. Bu ishlarda bizga 
hukumatning o‘zi ko‘mak berayotgani 
quvonarli.

Ahmed aka ayni fikrlarini Qozon 
shahrida har besh yilda o‘tkaziladigan 
Butundunyo tatarlari kongressi syez
dida ham aytgan ekan. Hozir tatar 
millatiga mansub yoshlarimiz Bu-
tundunyo tatar yoshlari forumi singari 
xalqaro tadbirlarda faol ishtirok etib, 
mamlakatimizni jahonga tanitmoqda.

Milliy madaniy markazlar qoshida 
tashkil etilgan ashula, raqs va cholg‘u 
ansambllari turli millatlar madaniyatini 
yanada rivojlantirishda muhim o‘rin 
tutadi. Qolaversa, ansambl a’zolari 

milliy va xalqaro bayramlarda qat-
nashib, insonlar orasida millatlar
aro hurmat va ishonch tuyg‘ularini 
mustahkamlashga munosib hissa 
qo‘shmoqda.

- Markazimiz tomonidan turli 
yoshdagilar uchun to‘garaklar tashkil 
etilgan, - deydi Samarqand nemis 
milliy madaniy markazi rahbari Na-
talya Kayzer. – Masalan, 8-12 yoshli 
jajji ishtirokchilarimizga ko‘proq rasm 
chizish, raqs tushish o‘rgatiladi. Katta 
yoshdagilar qo‘shimchasiga milliy 
madaniyatimiz, an’ana va urf-odat-
larimizni o‘rganishadi. E’tiborlisi, bu 
to‘garaklarga keluvchilar faqat nemis 
millatiga mansub emas, boshqa 
diaspora vakillari ham ishtirok etmoq-
da. Birgina shuning o‘zi ko‘p narsani 
anglatadi.

Samarqand azaldan ko‘p millatli 
shahar sifatida e’tirof etilgan. Tili, 
dini, urf-odatlari turlicha bo‘lishiga 
qaramay, aholi bir xalq bo‘lib, o‘zaro 
hurmat va ehtirom ruhida yashashga 
o‘rgangan. Shuning uchun bo‘lsa 
kerak, yillar davomida bu urf-odat, 
an’analar ham uyg‘unlashib, bir-birini 
to‘ldirib kelmoqda.

Asqar BAROTOV.

Joriy yilgi mavsumda viloyatdagi 16 ta 
oromgohda 9600 nafar bolani sog‘lom-
lashtirish va dam oldirish rejalashtirilgan.

O‘zbekiston kasaba uyushmalari 
federatsiyasi qoshidagi bolalarning dam 
olishi va sog‘lomlashtirilishini tashkil 
etish departamenti viloyat boshqarmasi 
boshlig‘i Feruza Qilichevaning ma’lum 
qilishicha, 24-iyuldan oromgohlarda 
sog‘lomlashtirishning to‘rtinchi davrasi 
boshlangan. Shuningdek, avgust oyida 
Urgut tumanida joylashgan departament 
tasarrufidagi “Chor chinor” va Samarqand 
tumanidagi “Safedi” bolalarni sog‘lom-

lashtirish oromgohlarida beshinchi davra 
ham tashkil etilib, 12 kun davomida 500 
nafarga yaqin bola sog‘lomlashtiriladi. 

Urgut tumanining tog‘ yon bag‘rida joy-
lashgan “Chor chinor” bolalar oromgohida 
bo‘lib, bolajonlar qanday dam olayotgani 
va ular uchun yaratilgan sharoitlar bilan 
tanishdik. 1973-yilda qurilgan oromgoh 
300 o‘ringa mo‘ljallangan bo‘lib, atrofi 
manzarali va mevali daraxtlar bilan o‘ral-
gan. Sakkizta yotoqxona, tibbiyot bo‘limi, 
sport maydonchasi, kutubxona, kompyu
ter xonasi, to‘garaklar, basseyn va konsert 
uchun sahna bolajonlar ixtiyorida.

- Bu yilgi mavsumda bolalarni sog‘lom-
lashtirish, dam olishlarini mazmunli tashkil 
etish maqsadida yotoqxona va xonalardagi 
jihozlar yangilanib, bolajonlar uchun zarur 
sharoit yaratildi, - deydi “Chor chinor” 
bolalar oromgohi direktori Anvar Fazliyev. 
– Shuningdek, 50 nafardan ziyod malakali 
tarbiyachi-murabbiy va ishchi-xodimlar jalb 
etildi. Hozirga qadar oromgohda to‘rtinchi 
davra bilan hisoblaganda, 1300 nafarga 
yaqin bola sog‘lomlashtirilmoqda. To‘rtin-
chi davra tugagandan so‘ng rejadagidan 
tashqari, beshinchi davrada ham 300 nafar 
bolajonni dam oldirishni rejalashtirganmiz. 
Bolajonlar uchun mavsum tugagandan 
so‘ng esa ilk marta oromgohda kattalarning 
dam olishini tashkil qilamiz.

Oromgoh bosh tarbiyachisi Umida 
Ismoilovaning ta’kidlashicha, maskanda 
bolajonlar uchun 12 kunlik dastur asosida 
mashg‘ulotlar olib borilmoqda. Bolalarning 
vaqtini mazmunli o‘tkazish maqsadida 
ularning qiziqishini hisobga olib, sport, 
kitobxonlik, rassomlik, kompyuter savod
xonligi, musiqa va san’at to‘garaklari, intel-
lektual o‘yinlar  hamda shu  yo‘nalishlarda 
ko‘rik-tanlov va musobaqalar tashkil etilib, 
faol yoshlar rag‘batlantirib borilmoqda.

Oromgohda samarqandlik yoshlar bilan 
birga Toshkent, Jizzax va Buxoro viloyat-
laridan kelgan bolalar ham sog‘lomlashti
rilmoqda. 

Bir so‘z bilan aytganda, bolajonlar 
Urgutning “Chor chinor”ida so‘lim tabiat 
qo‘ynida yozni soz o‘tkazmoqda. 

Fazliddin RO‘ZIBOYEV,
“Zarafshon” muxbiri.

Adliya mahallada, 
adliya uyingizda

Prezidentning joriy yil 24-maydagi “Ma’muriy islo­
hotlar doirasida adliya organlari va muassasalarining 
mas’uliyatini yanada oshirish hamda ixcham boshqa­
ruv tizimini shakllantirish to‘g‘risida”gi farmoni bi­
lan tizim xodimlari oldiga bir qator ustuvor vazifalar 
qo‘yildi. Xalqqa yanada yaqin bo‘lish, uning huquq va 
erkinliklarini ta’minlash, muammolarini hal qilishda 
amaliy ko‘mak berish shular jumlasidan.

Sabr 
va 
matonat 
mevasi
20 yillik o‘qish va o‘rganish samarasi

Viloyat statistika boshqarmasiga 
ko‘ra, joriy yilning yanvar-iyun oylarida 
avtomobil transportida ko‘rsatilgan 
bozor xizmatlari hajmi 3 131,7 milliard 
so‘mga yetdi. Ko‘rsatilgan bozor 
xizmatlarining umumiy hajmidagi 
ulushi 19,6 foizni tashkil etdi.

30-iyul - Xalqlar do‘stligi kuni

Madaniyatlar 
bir-birini to‘ldiradi

Bugun yurtimizda 140 ga yaqin milliy madaniy markaz faoliyat 
yuritadi. Birgina Samarqandning o‘zida ular 11 ta. Millatlar­
aro totuvlik, bag‘rikenglik g‘oyalarining amaliy ifodasi hisob­
lanadigan bu markazlar keyingi yillarda yanada faollashib, 
jamiyatda ijtimoiy farovonlikni ta’minlashga munosib hissa 
qo‘shmoqda.

“Chor chinor”da bolalar 
yozni soz o‘tkazmoqda
Oromgohda endi kattalar ham dam olishi mumkin

Matlubot kooperatsi­
yasining mamlakatdagi 
fidoyilaridan biri, soha 
bilimdoni Farhod Bur­
xonov vafot etdi.

F.Burxonov 1946-yil 
6-oktabrda G‘ijduvon­
da tug‘ilgan. U ota yurti 
Samarqandda ta’lim oldi 
va kamol topdi. O‘sha 
davrda qishloq xo‘jalik 
mahsulotlarini tayyorlash, 
qayta ishlash va sotish 
faoliyati bilan shug‘ullangan matlubot 
kooperatsiyasi Jomboyda yashagan 
Farhodning e’tiborini qozondi. O‘quv
chiligidayoq ta’til paytida bu tarmoq 
shoxobchalarida ishlab ko‘rdi va attes­
tatni olgach, ikkilanmasdan Samarqand 
savdo institutining shu soha mutaxas­
sislari tayyorlash fakultetiga o‘qishga 
kirdi.

Yosh, intiluvchan kadr talabaligidan 
sohada malakasini shakllantirishga 
erishdi, tarmoq rahbarlari nazariga 
tushdi. Tuman va viloyat matlubot ko­
operatsiyalari idoralarini boshqardi. 
Dehqonlar yetishtirgan mahsulotlar­
ni sotishni yo‘lga qo‘yish barobarida 
qishloq joylarida ko‘plab qayta ishlash 
korxonalari barpo etishga bosh-qosh 
bo‘ldi. Xorijda O‘zbekiston qishloq 
xo‘jalik mahsulotlariga bo‘lgan ehtiy­

ojni o‘rganib, uni amal­
ga oshirish choralarini 
ko‘rdi. Matlubot kooper­
atsiyasi a’lochisi bo‘ldi.

Samarqanddagi bu 
tajriba va tashabbuslari 
tufayli F.Burxonovni 
"O‘zbekbirlashuv" bosh­
qaruvi raisi o‘rinbosarli­
giga chaqirishdi. Farhod 
aka poytaxtda ham chi­
nakam faoliyat ko‘rsatdi. 
Uzoq yillar o‘rinbosar va 

boshqaruv raisi lavozimlarida ishladi. 
O‘nlab xalqaro ko‘rgazmalarda qat­
nashdi. Muhimi, O‘zbekistonda shu tar­
moqning taniqli mutaxassisiga aylan­
di, Vatan taraqqiyotiga munosib hissa 
qo‘shdi hamda bu fidoyiliklari tufayli 
davlat mukofotlariga sazovor bo‘ldi.

F.Burxonov yuksak shijoat bilan ish­
ladi va munosib shogirdlar tayyorladi, 
matlubot kooperatsiyasining imkoniyat­
larini namoyish etishda hamkasblariga 
ibrat ko‘rsatdi. Pensiyaga chiqqandan 
so‘ng ham yosh mutaxassislar tayyor­
lashga munosib hissa qo‘shdi.

Farhod Burxonovning yorqin xotirasi 
u kishini bilgan va u bilan birga ish­
laganlar xotirasida uzoq vaqt saqlanib 
qolajak.

"Nuroniy" jamg‘armasi 
viloyat bo‘limi.

Farhod BURXONOV

Men ham ko‘p marta u kishi bilan gaplash­
ganman, maslahatlarini olganman. Suhbat­
doshini eshita oladigan, odamning ko‘nglidagini 
bilib, izzatini joyiga qo‘yadigan ziyoli inson edi 
Abdulla aka.

U kishi Nakurtda tug‘ilib o‘sgan. 1957-yilda 
maktabni oltin medal bilan bitirib, o‘sha yili 
Samarqand davlat tibbiyot institutiga o‘qish­
ga kirgan. Institut tahsilidan so‘ng ish faoli­
yatini Payariq tumani markaziy shifoxonasida 
boshladi. Bilimli, shijoatli yosh mutaxassis tez 
orada rahbarlari ishonchi, aholi mehrini qo­
zondi. Natijada 1969-yilda uni tuman marka­
ziy shifoxonasi bosh vrachi o‘rinbosarligiga 
tayinlashdi. 12 yil ushbu vazifada ishlagach, 
unga ishonch bildirilib, markaziy shifoxona 
bosh vrachligini topshirishdi. Abdulla aka bu 
vazifada 1998-yilgacha mehnat qildi. Bu davrda 
markaziy shifoxonada yangi bo‘limlar ochildi, 
hududlardagi muassasalarning moddiy-texnika 
bazasi mustahkamlandi va tumanda aholiga 
tibbiy xizmat ko‘rsatish sifati yaxshilandi.

Bu orada Abdulla Bo‘riboyev sohaga oid 
bilimlarini mustahkamlab, ilmiy ish bilan ham 
shug‘ullandi va tibbiyot fanlari nomzodi dara­
jasiga erishdi. Sog‘liqni saqlash sohasidagi 
xizmatlari e’tiborga olinib, bir qator orden va 
medallar, esdalik nishonlari bilan taqdirlandi. 

Keyinchalik Abdulla aka tuman ko‘p tarmoqli 
poliklinika bosh vrachi, 2005-yildan 2013-yilga­

cha tuman tibbiyot birlashmasida tibbiy nazorat 
komissiyasi raisi, jarroh vrach bo‘lib mehnat 
qildi. U rahbarlik vazifalarida ishlasa ham avva­
lo, o‘zini shifokor deb bilar, bemorlarga xizmat 
ko‘rsatishni sharafli burch sifatida qabul qilardi. 

Yaqinda bir davrada tibbiyot haqida gap ket­
ganda Abdulla Bo‘riboyevning ish faoliyati, ezgu 
fazilatlari eslandi. Davradagilarning har birining u 
kishi haqida samimiy dil so‘zlari bor ekan.

– Abdulla aka haqida eshitgandimu lekin 
u kishiga hech ishim tushmagandi, — dedi 
davradagilardan biri. – Qo‘limdan chipqon 
chiqqanda kimga murojaat qilishni bilmay, 

to‘g‘ri Abdulla akaning oldiga bordim. Ochig‘i, 
u kishining vajohatini ko‘rib, qayerim og‘ri­
yotganligi ham esimdan chiqib ketdi. Nima 
deyishni bilmay qoldim. “Kel, uka, kel. Nima 
bo‘ldi, senga” deb yarani ko‘rdiyu hamshiraga 
qarab “tezda operatsiyaga tayyorlanglar”, dedi. 
Yuragim yorilib ketay dedi. “Abdulla aka, jon 
Abdulla aka, balki eskichadir, biror dori yozib 
berarsiz” deb yalina boshladim. U kishi esa 
“Yo‘q, eskicha emas, bu yangicha, ko‘rinib 
turibdi – chipqon-ku. Hozir olib tashlaymiz, siz 
sezmay ham qolasiz, qo‘rqmang”, dedi kulib. 
Ishonsangiz, 10 daqiqaga bormay yarani olib 
tashladi va birdan yengil tortdim. Shu-shu Ab­
dulla aka bilan aka-ukadek bo‘lib ketdik. O‘zim 
yoki farzandlarim betob bo‘lib qolsa u kishi
ning mutaxassisligiga to‘g‘ri keladimi-yo‘qmi, 
maslahat so‘rardim. Har gal u kishi to‘g‘ri 
maslahat berib, dardlarimizga shifo bo‘lardi.

– U kishining dadilligi, vajohatini ko‘rgan 
odam avvaliga serzarda bo‘lsa kerak, deb 
o‘ylardi, – deb suhbatga qo‘shildi yana bir 
davradoshimiz. – Lekin bir marta gaplash­
gandayoq samimiyligi, bag‘rikengligiga guvoh 
bo‘lib, bir umrlik qadrdonga aylanib qolardi. 
Juda hokisor, odamlarga yaxshilik qilishni 
sharaf deb biladigan inson edi Abdulla aka. 

Ha, Abdulla Bo‘riboyev umrining 52 yilini 
sog‘liqni saqlash tizimiga, odamlarga salomatlik 
ulashish, ularning dardiga darmon bo‘lishga 
bag‘ishladi. U kishidan shifo topgan, dardlari­
dan forig‘ bo‘lgan yuzlab, minglab payariqliklar 
Abdulla akani yaxshi xotiralar bilan yod etadilar, 
haqiga duo qilib qo‘yadilar.

Abdulla aka hayot bo‘lganida bu yil 84 yosh­
ga to‘lardi. Lekin bugun yonimizda bo‘lmasa 
ham u kishidan yorug‘ xotiralar, solih farzand 
va nabiralar, shogirdlar qolganki, ko‘ngilga 
taskin beradi. 

Husniddin XOLDOROV.

Qo‘li em, so‘zi malham edi
Hayotda shunday insonlar bo‘ladiki, bir ko‘rganingizdayoq, ilk bor suh­
batlashganingizdayoq mehringiz tushib, yana u bilan gaplashgingiz ke­
ladi. Payariq tumani farzandi, qo‘li em shifokor, ko‘plab insonlarning 
dardiga darmon bo‘lgan Abdulla Bo‘riboyev ana shunday dilkash inson­
lardan edi. 

DA’VOLAR BO‘LSA…

Kattaqo‘rg‘on shahrida xususiy amali­

yot bilan shug‘ullanuvchi notarius Shari­

pov Elyorjon Tolibjonovich notarial idorasi­

da marhum Karimov Shavkatga (2007-yil 

18-dekabrda vafot etgan) tegishli mol-

mulk uchun meros ishi ochilmoqda. 

Shu munosabat bilan merosxo‘rlarning 

Sharipov Elyorjon Tolibjonovich notarial 

idorasiga murojaat etishlarini so‘raymiz.
Manzil: Kattaqo‘rg‘on shahri Ali­

sher Navoiy ko‘chasi. Mo‘ljal: Jinoyat 
ishlari bo‘yicha shahar sudi binosi.

* * *

Samarqand shahrida xususiy amali­
yot bilan shug‘ullanuvchi notarius 
Norqulov Kamoljon Toshboltayevish 
notarial idorasida marhum Kazakova 
Xumor Xakimovnaga (2019-yil 21-sen­
tabrda vafot etgan) tegishli mol-mulk 
uchun meros ishi ochilmoqda. Shu mu­
nosabat bilan merosxo‘rlarning Norqu­
lov Kamoljon Toshboltayevish notarial 
idorasiga murojaat etishlarini so‘raymiz.

Manzil: Samarqand shahri Ruda­
kiy ko‘chasi, 126-uy 4-xonadon.

* * *
Samarqand shahrida xususiy amali­

yot bilan shug‘ullanuvchi notarius Nar­
zullayeva Lola Shukurullayevna notarial 

idorasida marhum Xushvaqtov Abduvali 
Amirovichga (2018-yil 27-avgustda vafot 
etgan) tegishli mol-mulk uchun meros 
ishi ochilmoqda. Shu munosabat bi­
lan merosxo‘rlarning Narzullayeva Lola 
Shukurullayevna notarial idorasiga mu­
rojaat etishlarini so‘raymiz.

Manzil: Samarqand shahri Nodira­
begim ko‘chasi, 5/1-uy.

* * *
Oqdaryo tumanida xususiy amaliyot 

bilan shug‘ullanuvchi notarius Sa’dullayev 
Jamshidxon Safoxonovich notarial idorasida 
marhum Raximova Qandolatga (2023-yil 
16-martda vafot etgan) tegishli mol-mulk 
uchun meros ishi ochilmoqda. Shu muno­

sabat bilan merosxo‘rlarning Sa’dullayev 
Jamshidxon Safoxonovich notarial idorasiga 
murojaat etishlarini so‘raymiz.

Manzil: Oqdaryo tumani Loyish 
shaharchasi Amir Temur ko‘chasi.  

* * *
Samarqand shahrida xususiy 

amaliyot bilan shug‘ullanuvchi nota
rius Umarov Akmaljon Shavkatovich 
notarial idorasida marhum Mikryukov 
Vyacheslav Konstantinovichga (2022-yil 
25-oktabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Umarov Akmaljon Shavkatovich notarial 
idorasiga murojaat etishlarini so‘raymiz.

Manzil: Samarqand shahri Abdu­
rahmon Jomiy ko‘chasi, 17-uy.

* * *
Payariq tumanida xususiy amaliyot 

bilan shug‘ullanuvchi notarius Or­
tiqboyev Aziz Azamatovich notarial 
idorasida marhum Baxramov Esh­
mirzaga (2022-yil 12-dekabrda va­
fot etgan) tegishli mol-mulk uchun 
meros ishi  ochilgan. Shu munosabat 
bilan merosxo‘rlarning Ortiqboyev 
Aziz Azamatovich notarial idorasiga 
murojaat etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-uy.

* * *

Narpay tumanida xususiy amaliyot 
bilan shug‘ullanuvchi notarius Pardayev 
Mehriddin Muhiddin o‘g‘li notarial idorasi­
da marhum Suvanov Rasulga (2014-yil 
11-oktabrda vafot etgan) tegishli mol-
mulk uchun meros ishi  ochilgan. Shu 
munosabat bilan merosxo‘rlarning Par­
dayev Mehriddin Muhiddin o‘g‘li notarial 
idorasiga murojaat etishlarini so‘raymiz.

Manzil: Narpay tumani “Alisher 
Navoiy” MFY, Amir Temur ko‘chasi.

* * *
BEKOR QILINADI

Urgut tumanidagi 40-umumiy o‘rta 
ta’lim maktabining gerbli dumaloq muhri 
yo‘qolganligi sababli bekor qilinadi.

ISSIQXONA IJARAGA 
BERILADI!

“Muing Sung Placon”
Koreyada ishlab

chiqarilgan issiqxonani 
ijaraga beramiz.

Issiqxona hajmi - 1 gektar. 
To‘liq ta’mirlangan hamda

Turkiyada ishlab
chiqariglan ko‘mir qozoni 

bilan jihozlangan.
Murojaat uchun telefon: 

+99893-330-20-29.

Ijaraga beruvchi

Nomi:
Davlat mulki obyektlaridan samarali foydalanish markazi Samarqand viloyat hududiy 

boshqarmasi
Manzili: Samarqand viloyati Samarqand shahri, Spitamen shohko‘chasi, 157-“A” uy

Tel.(faks) raqami: +998938372626 Elektron pochta: samarqand_markaz@davaktiv.uz
Obyektni berish shartlari

Moddiy madaniy meros obyektlarini va ularga tutash hududlarni ularni obodonlashtirish va zarur holatda saqlash 
bo‘yicha investitsiya majburiyatlarini olgan holda ijaraga berish

1-obyekt Alkogolli ichimliklar sotilmaydigan umumiy ovqatlanish shoxobchalari (choyxona)

2-obyekt
Alkogolli ichimliklar sotilmaydigan umumiy ovqatlanish shoxobchalari, hunarmandchilik 
markazkari (mukammal bo‘lmagan inshootlar va kichik arxitektura shakllarini qurish)

Ijara obyekti to‘g‘risidagi ma’lumotlar

Nomi Manzili
Balansda 
saqlovchi 

tashkilot nomi

Obyektning 
umumiy maydoni 

kv.m.

Bino-inshoot 
maydoni kv.m.

Hozirgi 
kundagi 
holati

1-obyekt:
Karvonsaroy (hozirda 
“Sharq shirinliklari” 

choyxonasi)

Islom Karimov 
ko‘chasi, 43-uy

Samarqand viloyati 
madaniy meros 
boshqarmasi

703,19 396 Qoniqarli

2-obyekt
Afrosiyob arxeologik 

yodgorliklar

Vohid Abdullayev 
ko‘chasi

Samarqand viloyati 
madaniy meros 
boshqarmasi

800 - Qoniqarli

Restavratsiya-tiklash ishlarini olib borish, uni saqlash, obodonlashtirish va undan foydalanish shartlari

1-obyekt
Madaniy meros obyektiga tasdiqlangan loyiha-smeta hujjatlari asosida maxsus litsenziyaga ega 

loyiha va pudrat tashkilotlarini jalb qilgan holda restavratsiya va asrashga doir konservatsiya 
hamda obodonlashtirish ishlarini olib borish lozim.

2-obyekt
Madaniy meros obyektiga tasdiqlangan loyiha-smeta hujjatlari asosida maxsus litsenziyaga ega 

loyiha va pudrat tashkilotlarini jalb qilgan holda restavratsiya va asrashga doir konservatsiya 
hamda obodonlashtirish ishlarini olib borish lozim.

Moddiy madaniy meros obyektlari davlat kadastriga kiritilgan kadastr axboroti
1-obyekt 14:16:01:39:01:0107 kadastr raqami bilan davlat ro‘yxatidan o‘tgan
2-obyekt 14:16:01:01:14:9909 kadastr raqami bilan davlat ro‘yxatidan o‘tgan

Investitsiya majburiyatlarining eng kam miqdorlari Obyektni ijaraga olish muddati
1-obyekt 600 mln. so‘m 1-obyekt 30 yil
2-obyekt 1 mlrd. so‘m 2-obyekt 30 yil

IJARAGA OLING VA FOYDALANING!
Davlat mulki obyektlaridan samarali foydalanish markazi Samarqand viloyat hududiy

boshqarmasi quyidagi obyektlarni ijaraga beradi.

G‘ALLA YETISHTIRUVCHI
XO‘JALIKLAR DIQQATIGA!

Viloyat tumanlarida 2024-yilda urug‘lik g‘alla yetishtirish huquqiga ega
bo‘lish uchun tuman hududlarida tanlov asosida uzoq muddatga urug‘chilik

xo‘jaliklari o‘rtasida tanlov o‘tkaziladi.

Eslatma: O‘zbekiston Respublikasi Vazirlar Mahkamasining 2014-yil 6-martdagi 53-sonli qaroriga asosan, 
ro‘yxatlar ommaviy axborot vositalarida e’lon qilingan kundan boshlab, bir oy (30 kun) mobaynida talab-
gorlardan tanlovda qatnashish uchun buyurtmalar qabul qilinadi. Belgilangan muddat tugaganidan so‘ng 
talabgorlardan tanlovda qatnashish uchun buyurtmalar qabul qilinmaydi.

Bundan tashqari, e’londa belgilangan muddatda buyurtmanomalar kelib tushmaganda, mazkur obyekt 
bo‘yicha buyurtmanomalar kelgusi davr uchun har o‘n kunlik davriylikda qabul qilinadi.

Tanlov komissiyasiga quyidagi hujjatlar 
taqdim etiladi:

1. Fermer xo‘jaligi rahbari nomidan ariza; 
2. Fermer xo‘jaligi rahbari nomidan tilxat;
3. Tuman qishloq xo‘jaligi bo‘limining ma’lumot

nomasi;
4. Fermer xo‘jaligi, uning rahbari va ishchi xo

dimlari to‘g‘risida ma’lumotnoma;
5. Irrigatsiya tizimi boshqarmasi ma’lumotnomasi;
6. Viloyat o‘simliklar karantini va himoyasi bosh-

qarmasining tuman bo‘limlari tomonidan berilgan 
ma’lumotnoma;

7. Fermer xo‘jaligi rahbarining mutaxassisligi va 
ma’lumoti to‘g‘risida hujjat (dimlom nusxasi);

8. Fermer xo‘jaligi rahbarining qishloq xo‘jaligi 
sohasidagi ish stajini tasdiqlovchi hujjatlar (mehnat 
daftarchasi va boshqa hujjatlar);

9. Majburiyatdan ozod pul mablag‘i to‘g‘risida 
tegishli bank tomonidan berilgan ma’lumotnoma;

10. Agrosanoat majmui ustidan nazorat qilish 
inspeksiyasining tuman bo‘limi boshlig‘i tomonidan 
berilgan ma’lumotnoma hamda texpasport nusxasi;

11. So‘nggi 3 yil ichidagi g‘alla kontraktatsiya 
shartnomasining bajarilishi bo‘yicha don korxo-
nalari yoki g‘allachilik klasteri tomonidan berilgan 
ma’lumotnoma.

O‘zbekiston Respublikasi Vazirlar Mahkamasi
ning 2021-yil 12-oktabrdagi 641-sonli qarori bilan 
tasdiqlangan Nizomga asosan, talabgorlar hujjat­
larini 2024-yilning 22-iyulidan 2024-yilning 22-av­
gustigacha tuman qishloq xo‘jaligi bo‘limiga 2 (ikki) 
nusxada taqdim etishlari lozim.

Qo‘shimcha ma’lumotlar uchun manzil: 
“Urug‘chilikni rivojlantirish markazi” DM

Samarqand viloyati boshqarmasi.
Murojaat uchun telefon:

+99897-287-50-06, +99893-343-34-33.

“URUG‘CHILIKNI RIVOJLANTIRISH MARKAZI” 
DM SAMARQAND VILOYATI BOSHQARMASI.

- pedagogika va psixologi-
ya fani o’qituvchisi - 3 ta shtat 
birligida (2 ta o’zbek tili,1 ta rus 
tili);

- Ona tili o’qitish metodikasi 
- 1 ta shtat birligida (o’zbek tili);

- Texnologiya fani o’qituvchisi 
- 0.5 ta shtat birligida (o’zbek 
tili);

- Maktabgacha ta’ l im. 
Maktabgacha pedagogika - 1 
ta shtat birligida (o’zbek tili);

- Musiqa ta’limi o’qituvchisi - 
1 ta shtat birligida (o’zbek tili);

- Xorijiy til: ingliz tili fani 
o’qituvchisi - 4 ta shtat birligida;

- Matematika - 3.25 ta shtat 
birligida;

- Kimyo - 1.5 ta shtat birligi-
da;

- Biologiya - 3.75 ta shtat 
birligida;

- Iqtisod - 2 ta shtat birligida;
- Falsafa - 1 ta shtat birligida 

(rus tili);
- O‘zbek tili va adabiyoti, 

filologiya - 3.5 ta shtat birligida;
- Rus tili va adabiyoti, filologi-

ya - 4 ta shtat birligida.  
Ilmiy daraja yoki ilmiy un­

vonga, chet tilini bilish dara­
jasini belgilovchi sertifikatga 

ega nomzodlarga tanlovda 
ustuvorlik beriladi. Nomzodlar 
kerakli hujjatlar bilan 2024-yil 
15-avgust kuniga qadar Sa­
marqand davlat universitetining 
Kattaqo‘rg‘on filialiga murojaat 
etishlari so‘raladi.  

Manzil: Kattaqo‘rg‘on 
shahri Amir Temur ko‘chasi, 
27-uy. Murojaat uchun tele­
fonlar: +99897-422-34-40, 

+99890-469-38-30.

SAMARQAND DAVLAT
UNIVERSITETINING

KATTAQO‘RG‘ON FILIALI.

DIQQAT TANLOV!
Samarqand davlat universitetining Kattaqo‘rg‘on filiali 2024-2025-o‘quv yilida 

quyidagi mutaxassisliklar bo’yicha yuqori malakali va ilmiy darajaga ega bo‘lgan
professor-o‘qituvchilarni tanlov asosida ishga taklif qiladi: 

SIZDAN MINNATDORMIZ, SHIFOKORLAR!
Samarqand viloyati silga qarshi kurashish dispanseri shaharning 

gavjum muhitidan tashqarida ekan, hovlisida dov-daraxtlar juda ko‘p. 
So‘rilar bir daqiqa ham bo‘sh turmaydi, ertayu kech suhbat qilib o‘ti-
ramiz. Yozning ayni chillasida ham shifoxona hududida havo mo‘tadil. 

Shifoxonada uzoq vaqt yotib davolanishga to‘g‘ri kelar ekan. 
Shuning uchun bemorlar bir-birini yaxshi tanib qolgan. Suhbat-
doshlarimiz dispanser rahbari Sherali Sherqulov to‘g‘risida, bundan 
tashqari, bo‘lim boshlig‘i Abduvali Ashurov, davolovchi vrachlar 
O‘rolboy Suyunov, Rustam Yorboev, Zafar Jumayev haqida har 
doim iliq gaplarni gapiradi.

Hamshira qizlar ham shirinso‘z, odobli. Feruza, Nilufar, Manzura, 
Risolat, xullas, hammasi o‘z ishini yaxshi bajarishga harakat qilyapti. 

Biz sizdan minnatdormiz, shifokorlar! Shifo istab shu dargohga 
kelgan har bir inson sizdan shifo topib, oilasiga sog‘ayib qaytsin. 

BIR GURUH BEMORLAR.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

F.RO‘ZIBOYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 731 nusxada chop etildi. Buyurtma 392. Hajmi 2 bosma taboq, bichimi A-2

4 Avvalo o‘zingizni, xalqni, yurtni, 
Robbingizni seving

2024-yil 30-iyul, 
seshanba

1-AVGUST
Zaynab HAYDAROVA – 1951-yilda Narpay tumanida tug‘il-

gan. Fermer. O‘zbekistonda xizmat ko‘rsatgan paxtakor, «Do‘stlik» 
ordeni sohibi.

2-AVGUST
Abdurauf BOLTAYEV – (1909-1978) - Kattaqo‘rg‘on shahrida 
tug‘ilgan. O‘zbekiston xalq artisti.

AVGUST OYIDA TAVALLUD 
TOPGANLAR

Yozib, so‘zda sharhlab ulgurmayapmiz-ku. 
Shunday emasmi? Sizga ham shunday tuyul-
mayaptimi, aziz zamondoshim?! Vaqtning uch-
qur aravasida ketayotib, bu hislardan boshingiz 
aylanmayaptimi?

Ko‘klamning so‘nggi kunlari Tosh-
kent-Zarmitan avtobusida qishloqqa qaytayotib, 
ana shu o‘ylar xayolimni band qildi. Har gal 
men yo‘lga chiqqanimda osmon bulutlanadi, 
yomg‘ir allatovur sepalab o‘tadi, negadir har 
safar aynan shunday bo‘ladi. Borliq tiniqlashib, 
birozdan so‘ng xushbo‘y va salqin nafas yoyila-
di atrofga. Manzara ko‘zingda gullarday ochi-
ladi, oyna ortida gir-gir raqsga tushadi. Xullas, 
men yomg‘irli havoni, Ishtixonni va Ishtixon 
safarini juda yaxshi ko‘raman.

Qayerdansiz, deyishadi ba’zan tanima-
ganlar. Ishtixondanman, deyman allanechuk 
g‘ururga to‘lib-toshib. Nimaga bundayligini 
o‘zim ham bilmayman, ammo shuni aytganim-
da har gal o‘zgacha shodlanaman. Nega 
tilimda bu qadar go‘zal jaranglaydi bu joy, 
aytganda nega qalbim toshib ketadi? Xon 
so‘zi qorishgani uchunmi, yo boshqa sababi 
ham bormikan? Otamning xoki, onam duosi 
shu tuproqdaligi uchunmi? Otam ekib ket-
gan bog‘dagi mevalar hididan ifor oladimi bu 
so‘z? Men sirlarimni aytgan ariqlar sog‘inchi 
unga tot beradimi? Orzularimni kentga kuza-
tib horigan yo‘llarning ginalari tilimda bexos-
dan gullab ketadimi yo? E, nima bo‘lganda 
ham Ishtixon deganda tilim ham, o‘zim ham 
yayrayman. Odamlarining mehridan bag‘rim 
misoli mumday eriydi, erkalanib, haddimni 
qo‘yib so‘z ayta olaman ularga. O‘zimniki 
deya bog‘-rog‘lariga, Oqdaryo, Qoradaryosi-
ga ko‘z yubora olaman. Namxush xayollarimni 
Oqtovning viqoriga yoyib-yoyib quritaman. 
Chilmahram pirlarimga nazr-niyoz berib, 
yuragimga qarab ochiluvchi yo‘llarni emranib 
so‘ray olaman bu yerda.

Ishtixon safarim bu gal uzoqroq, qariyb qirq 
kunlar davom etdi-yov. Issiq kunlarda onam
ning bag‘rida o‘tirib salqinladim. Ishtixon 
markazi bilan Beshbola qishlog‘imiz orasi 
olisroq, qariyb o‘ttiz uch kilometrcha keladi. 
Ishim chiqsa, markazga qatnadim, bo‘lmagani
da onamning yonida bo‘ldim, qarindoshlarni-
kida galma-gal, uyma-uy mehmonda yurdim. 
Markazda ekanimda esa vaqtimni asosan ku-
tubxonalarda o‘tkazdim. 2022-yilgacha tumani-
mizda bironta ham kutubxona degulik maskan 
yo‘q edi. Fazliddin Ro‘ziyev aynan o‘sha yili 
hokim bo‘lib keldi. Keliboq mahobatli kutubxo-
na qurishdan boshladi o‘z faoliyatini. 

Ayni damda ushbu kutubxonani Ishtixonning 
yuzi-ko‘zi desa bo‘ladi, biram chiroyli, osuda, 
maroqli makon. Direktor Ulug‘bek Nurmuhame-
dov boshchiligidagi xodimlarning hammasi 
olijanob, oliyhimmat kishilar bo‘lgani uchun 
yuragim nuqul shu yerga tortaveradi. Kitobdan 
avval men Ulug‘bekni, uning tabassum bilan 
“Opa, keling”, deyishini sog‘inaman, Dilafro‘z, 
Durdona, Akmal, Sanjar, Mahliyoni sog‘inaman. 
Tobora ortib borayotgan 10778 nafar kitobxon-
lar sanog‘ini sog‘inaman.

Yil avvalida tumanda yana bir kutubxo-
na ish boshlaganini eshitgan edim. Ikki ku-
tubxona orasi unchalik olis emas, borsa 500 
metr kelarkan, borib tanishgim keldi. Tuman 
obodonlashtirish boshqarmasi boshlig‘i, tad-
birkor Asomiddin Ibragimov o‘zining mablag‘i 
asosida quribdi. Eshitib, hayratim ortdi. Uch 
gektarli “Ustozlar xiyoboni”ga kirib borarkansiz, 
go‘yo ertakdagi jannatni, Bog‘i Eramni ko‘chirib 
kelishmaganmi bu yerga, deya hayratlanasiz. 
Har yuz metrda muhtasham chinorlar tepasiga 
qo‘yilgan karnaydan mumtoz musiqa sadolari 
mayin taralib, suv kabi pastga oqib turibdi.

Tartibli ekilgan chinorlar, har o‘n odimda qu-
lay, naqshivor o‘rindiqlar, yam-yashil tovlangan 
maysalaru turfa xil chechaklar, ora-orada otilib 

turgan favvorali hovuzlar salqinida yurib-yu-
rib, eng to‘rda, kenggina sahnadagi kattagina 
oynavand kutubxonaga kirib bordim. Nomi 
“Ochiq osmon ostidagi kutubxona” ekan. O‘rta-
da talay kitob javoni, ichi liq-liq kitob, gir ayla-
nasiga o‘n chog‘lik kompyuter o‘rnatilgan, qu-
layroq o‘tirish uchun divan kreslo, yonlamasiga 
muzlatkich, sovutkichlar va nihoyat o‘rtaroqqa 
shaxmat-shashka taxtasi qo‘ndirilgan. Bu yerda 
kutubxonachi qiz bilan anchagacha suhbatlash-
ib o‘tirdik. Gazetaga yozmoqchiligimni aytdim. 
U chaqqongina kofe damlab keldi, bilganicha 
savollarimni javobladi. Aytishicha, bu yerga 
asosan, yon atrofdagi maktab, kollej, litsey, 
o‘quv markazlarining o‘quvchilari va abituriyent-
lar kelishar, til o‘rganishga oid qo‘llanmalarni, 
mif va afsonalarni, O‘tkir Hoshimov asarlarini, 
ayniqsa, “Qobusnoma” kitobini ko‘p so‘rashar 
ekan.

Shu asno yonimizdagi stolga uzanib, yirik 
va og‘ir “Qobusnoma” kitobini qo‘limga olgan-
cha varaqlay boshladim. Va ajablandim, ushbu 
noyob kitob respublika Bosh prokurori birinchi 
o‘rinbosari, Ishtixon farzandi Bahriddin Valiyev 
tomonidan uning alohida maqsad, yondashuv, 
so‘zboshisi bilan besh yuz tirajda nashr qilinib-
di. Ilovada audioformati ham bor. Haftada bir 
marta shu kitobdan prokuratura organlariga 
dars o‘tilar ekan. Eshitib, qoyil qoldim. Mu-
ruvvat, futuvvat, balog‘at saboqlari, otaning 
farzandiga pandu nasihatlari berilgan bu ki-
tobni men ham yaxshi ko‘rib mutolaa qilaman. 
Manavi shaxmat-shashka doskasi bilan bir 
qism kitoblarni ham Bahriddin Valiyevning o‘zi 
kelib berib ketibdi. Bu yerdagi qolgan hamma 
xarajat Asomiddin Ibragimovning mablag‘idan 
qoplanibdi. Ul-bullarni so‘rash uchun chaqirgan 
edim, bir mahal kutubxona egasi Asomiddin 
Ibragimovning o‘zi ham kelib qoldi. Qotmagina, 
qorashirindan kelgan, tavozeli inson ekan, el 
ustida, yurt korida, xalq g‘amida yurgani uning 
har bir boqishi, harakati, yuz-ko‘zida balqib 
turar edi.

- 2022-yilda biz tuman hokimi boshchiligi-
da bir guruh xodimlar o‘n bir kun Xitoyga 
ish-tajriba o‘rganish uchun bordik. Avvalo, 
ularning kitob o‘qishiga juda havasim keldi. 
Ko‘chalar biram tartibli va ozoda, har ellik 
metrda temirdan kitob javonlari qo‘yilgan. 
Yonidagi o‘rindiqda o‘tirib, odamlar kitob 
o‘qishyapti. O‘qib bo‘lib, yana javonga tax-
lab qo‘yib ketyapti. Yuragim orziqib, aynan 
shu manzarani Ishtixonga ko‘chirib olib kel-
gim keldi. Tadbirkorlik bilan shug‘ullanaman, 
mablag‘ o‘zimdan chiqdi, Amerikadan uka-
larim yordam berishdi. Xullas, bir yilda shu 
kutubxonani qurib, mana, keragicha jihozlab 

oldik. Yaqinda Xitoyga o‘nta kitob 
javoni uchun buyurtma berdim. 
O‘nta javonga hisoblab ko‘rsam, olti 
mingta kitob ketar ekan. Mana shu 
kutubxonamizda ham olti ming nus
xaga yaqin kitoblar bor. Maqsadimiz 
- odamlar kitob o‘qishsin. Ota-onamiz 
ma’rifatli kishilar edi, ularni Alloh rah-
matiga olsin. Oilamizda sakkiz farzand 
kitob o‘qib katta bo‘lganmiz. Esingizda 
bo‘lsa, mana shu muzey (yondosh taraf-
ni qo‘li bilan ko‘rsatadi)ning yerto‘lasi 
bolalar kutubxonasi edi bir vaqtlar, bizlar 
o‘sha yerdan deyarli chiqmaganmiz. Sen 
bolangga kitob o‘qishni o‘rgatsang, qol-
ganini kitobning o‘zi o‘rgatar ekan. Xiyo-
bonni bundan keyin “Kitoblar xiyoboni” deya 
nomini almashtirishni o‘ylayapman. Endi shu 
yo‘lda ozmi-ko‘pmi, barcha ota-onalar, usto-
zlar, hammamiz birgalikda mehnat qilishimiz 
kerak. Shukr, bu tarafdan yolg‘iz emas-
man, Bosh prokurorning birinchi o‘rinbosari 
Bahriddin Valiyev ikkimiz tumanning mavqeini, 
hayot sharoitlarini yaxshilash uchun qattiq bel 
bog‘laganmiz. Shaxmat-shashka o‘ynaydigan 
alohida markaz ochishni ham reja qilyapmiz. 
Buning uchun huv, ana, basketbol maydoni 
yonidan joy belgiladik. Endi yaqin kunlarda 
shu maqsadimizni birgalikda amalga oshi-
ramiz. 

Biologiya darsida o‘quvchilar bu yerda endi 
amaliyot o‘tashi, har xil mevali ekinlarni o‘zlari 
parvarishlashi mumkin. Zoologiya darsi uchun 
esa “Tabiat olami burchagi”ni sovg‘a qil-
dik, uni ikki yuzga yaqin turli-tuman qushlar 
bilan to‘ldirdik. Bu yerda ham endi o‘quv
chilar ko‘proq band bo‘lishadi, olam va 
tabiat bilan bir butunlik his qilishadi, ularda 
jonzodlarga mehr-muruvvat, shafqat hissi 
uyg‘onadi.

Mana shu xiyobon va tuman istiro-
hat bog‘idagi azim daraxtlar bir vaqtlar 
tuman hokimi bo‘lgan Murod Jo‘ra-
yev tashabbusi bilan ekilgan. Salqin 
hududlar, xiyobonlar faqat Ishtixonda 
bor, desam xato qilmayman, boshqa 
tumanlardan bunday ko‘ngilochar 
maskanlarni topolmaysiz. Bu yerga 
hatto qo‘shni tumanlardan  dam olish 
uchun kelishadi.

Xiyobonni obod qilishni 2014-yil-
da boshlaganmiz. Ilgari bu yer qa-
rovsiz, fayzsiz joy edi, egasiz hovli-
ga o‘xshab o‘t-o‘lan o‘sib yotardi. 
Tuman obodonlashtirish bo‘limiga 
ishga kelganimning ilk kunlaridan 
xiyobonni bog‘u bo‘ston qilish-
ga kirishganmiz. Dastlab ishni 
o‘nta quduq qazishdan bosh-
ladik. Mana shu holatga olib 
kelguncha ikki yil rosa ter to‘kib 
mehnat qilganmiz, mana, nati-
jasini ko‘rib turibsiz. Xiyobonda 
ayni kunda 550 kishi xizmat 
qiladi: tozalaydi, o‘t o‘radi, 
suv chiqaradi, gullarga qaray-
di. Ayniqsa, kechqurun juda 
charog‘on va gavjum bo‘lib 
ketadi. Insonlar oilaviy kelib 
hordiq yozishadi. 

Asomiddin Ibragimov 
bilan suhbatda undan “Siz-
ga o‘xshagan el o‘g‘lonlari 
ko‘pmi?”, deya so‘radim. 
“Ko‘p”, dedi u, “Ular o‘zini 
ko‘rsatavermaydi, kimgadir 
uy qurib, kimgadir qoramol 
olib beradi. Sunnat to‘ylarini 
o‘tkazadi. Dori-darmoniga 
qarashadi. O‘zining mahal-
lasiga masjid qurayotganlar 
bor...”. Tasavvufda “Inson 
yaltiramasdan, porlashi 
kerak”, deyiladi. Chunki yal-
tirash o‘zga nurning ta’sirida 
paydo bo‘lar ekan. Porlash 
uchun ichkarida asos lozim. 
Asos, bu - sevgi. O‘ziga, xalqi-
ga, yurtiga, Robbisiga sevgi. 
Shu tobda bahravor tuyg‘ular 
toshib keldi ichimdan. Porlab 
yashayotgan insonlarni alqagim, 
elu-yurt g‘amida donmi, somonmi 
bo‘layotgani uchun ularga mehr
li so‘zlar aytgim keldi. Bir-biriga 
yelkadosh shunday oltin o‘g‘lonlar, 
javohir farzandlari borligi uchun 
Ishtixonni baralla maqtagim keldi.

Muhabbat TO‘XTASHEVA,
O‘zbekiston Yozuvchilar 

uyushmasi a’zosi, shoira.

“Inson yaltiramasligi, 
aksincha, porlashi kerak”
Yoki “Kitoblar xiyoboni”da bir kun

Har lahzasi bir yilga tosh bosadigan kunlar ichida yashayapmiz. Har tarafda 
yaratish, yangi-yangi g‘oyalar, so‘lim manzaralar bo‘y ko‘rsatmoqda, obodlik 
chulg‘ab olgan ko‘zlarimizni, qalblarimizni. Aytishga so‘z, yurishga yo‘l ko‘pay-
gandan ko‘paygan. Qayerga qarasangiz, rango-rang o‘zgarishlar, yuksalishlar 
hushni olib, ko‘zni qamashtiradi. Bir manzilga ikki-uch oyni o‘tkazib yana bor-
sangiz, tabiiyki, yo‘lingizni shoshirib qo‘yasiz, tanimay qolasiz atrofni.

Yahyo G‘ulomov 
nomidagi Samarqand 
arxeologiya institu-

ti arxeologik otryadi 
tomonidan yodgorlikda 

olib borilgan arxeologik 
qazishma ishlari natijasida 
VII-VIII asrlarga oid  ibo-

datxona o‘rni va qoldiqlari 
topildi.

- Qo‘rg‘ontepa yodgorligi
ning umumiy maydoni 6 gek-
tar, atrofi mustahkam devorlar 

bilan o‘ralgan va o‘rtasida ba
land arki bo‘lgan, - deydi Yahyo 

G‘ulomov nomidagi Samarqa-
nd arxeologiya instituti yetakchi 
ilmiy xodimi, tarix fanlari nomzodi 
Amriddin Berdimurodov. – O‘tgan 
yil yodgorlikda qazishma ishlari-
ni boshlagan edik va manbalarda 
qayd etilgan ilk o‘rta asrlarga tegishli 
ibodatxona o‘rnini topishga erishdik. 
O‘sha davrda Sug‘d hududida otash-
parastlik, moniylik, buddaviylik va xris-
tianlik dinlari bo‘lgan. Qazishma jara
yonida yodgorlikdan haykalchalar, nafis 
devoriy suratlar va mehrob ham chiqdi. 
Ibodatxona qoldiqlari va devorlardagi 
suratlardan bu otashparastlar diniga 
tegishli deyish mumkin. Ibodatxona 
arablar istilosi davrida yoqib yuborilgan 
va hozirgacha kul qoldiqlari saqlanib 
qolgan. Yodgorlikning ahamiyati obyekt 
to‘liq ochilsa, bundan 1300-1400 yil 
oldin ajdodlarimiz qaysi dinga e’tiqod 
qilgani, ibodatxonalardan qanday foyda-
langani, VII-VIII asrlardagi hayot haqida 
to‘liq ma’lumotga ega bo‘lamiz.

Ibodatxona tarxi to‘g‘ri to‘rtburchak 
shaklda bo‘lib, devorlarning saqlanib 
qolgan balandligi 3 metr, xonaga 5 
ta eshik orqali kiriladi. Xona to‘rida 
taxt-supa, uning to‘rt tomonida ustun 
o‘rinlari joylashgan. 

- Xonaning o‘lchami 8x4,95 metr 
bo‘lib, bitta xonaga beshta eshik 
orqali kiriladi, - deydi Samarqand 

davlat universiteti tarix fakulteti tayanch 
doktoranti G‘ayrat Mahammadiyev. - 
Birinchi eshik g‘arbiy tomonda, ikkinchi, 
uchinchi va to‘rtinchi eshiklar esa to‘g‘ri-
dan-to‘g‘ri hovliga bog‘langan. Uchala 
eshik ham devoriy suratlar bilan qoplan-
gan. Hovlidan ibodatxonaning markaziga, 
ya’ni sajdagohga kirib kelinadi. Ichkariga 
kirish uchun maxsus panduslar ham 
qilingan. Beshinchi eshik sharqqa qara-
gan bo‘lib, xonadan 20 santimetr pastda 
joylashgan. Shuningdek, xona ichkarisi-
da beshta tokcha bo‘lib, ularda devoriy 
suratlar, haykalchalar qoldiqlari saqlanib 
qolgan. Tokchalardan birining ichida 
loydan yasalgan haykalning qo‘l hamda 
oyoq qismlari topildi.

Xona devorlari diniy mavzudagi su-
ratlar bilan bezatilgan bo‘lib, saqlanib 
qolingan tasvirlar orasida yuzi ovalsi-
mon, quloq va qo‘llari esa zebu ziynat-
larga boy bo‘lgan ma’budaning tasviri 
mavjud. Uning boshida ilk o‘rta asrlar 
Sug‘d san’atida ko‘p uchraydigan qa-
notli, ustki qubbasi yarim oy shaklida 
bo‘lgan toj tasviri mavjud. Aytish joizki, 
xonada saqlanayotgan devoriy surat 
parchalari orasida bunday toj va per-
sonaj tasvirlarining turli parchalari yana 
aniqlanmoqda. Mazkur ibodatxona
ning devorlarida yuqorida qayd etilgan 
ma’buda tasviri yagona bo‘lmagani, 
balki bunday ilohlar tasvirlari xonaning 
barcha devorlarida borligidan dalolat 
beradi. 

Arxeologlarning qayd etishicha, is-
lomgacha bo‘lgan davr devoriy surat va 
haykaltaroshlik namunalari O‘zbekiston 
hududida yaqin bir necha o‘n yillikda 
aniqlanmagan edi va shu sababdan ham 
Qo‘rg‘ontepa yodgorligida aniqlangan 
bunday san’at namunalari juda katta 
ahamiyatga molik. Endi ushbu joyda 
arxeologik qazuv tadqiqotlari, devoriy 
suratlarni saqlash, ulardan nusxa ko‘chi
rish va yechib olish jarayonlarini davom 
ettirish kerak. 

Fazliddin RO‘ZIBOYEV.

Urgutda 
VII-VIII asrlarga 
oid ibodatxona 
topildi

Urgut tumanida 200 dan ortiq arxeologik va 
arxitektura yodgorliklari aniqlangan bo‘lib, ular 
davriylik jihatidan turli asrlarga tegishli. Ya’ni, 
hududning antropogen landshafti qadim ajdod-
larimiz tomonidan doimiy o‘zlashtirib borilgan-
ligidan guvohlik beradi.
Tumanning Jo‘rabtepa mahallasidagi Qo‘rg‘on-

tepa yodgorligi ilk o‘rta asrlarga oid eng qadimgi 
maskanlardan biri hisoblanadi. 


